
1. framkoma og hegðun: Nemendur skulu ávallt leitast við að koma fram af 
prúðmennsku og háttvísi í skólanum og annars staðar þar sem þeir eru á hans 
vegum. Nemendum ber að fara eftir fyrirmælum starfsmanna skólans og virða 
skólareglur. Ekkert ofbeldi er liðið, hvorki með orðum né gjörðum. Nemendur gera sitt besta í 
öllum aðstæðum og hafa að leiðarljósi að koma fram við aðra eins og þeir vilja láta aðra koma 
fram við sig.  

2. Umgengni: Virðing skal borin fyrir eignum skólans og annarra. Gengið skal vel um húsnæði 
skólans og skólalóð. Nemendur skulu raða skóm sínum í hillur og hengja fatnað á snaga.  

3. Stundvísi/mætingar: Nemendur skulu mæta á réttum tíma og taka virkan þátt í öllu starfi 
sem fram fer í skólanum. Mæti nemandi ekki til skóla eiga foreldrar að hafa samband símleiðis. 
Ef það bregst er haft samband við foreldra/forráðamenn og óskað skýringa. Ef fjarveran er án 
gildrar ástæðu (veikindi eða leyfi) þurfa foreldrar að koma börnum sínum í skólann. Í 
undantekningar tilfellum getur starfsfólk skólans komið heim og aðstoðað foreldra við að koma 
börnum þeirra í skólann. Við ítrekuð brot á mætingarskyldu setja foreldrar/forráðamenn, 
fjölskylduráðgjafi og umsjónarkennari nemandans upp áætlun um viðbrögð.  

4. Útbúnaður: Nemendur skulu klæddir eftir veðri og vera tilbúnir til að taka þátt í öllu því starfi 
sem unnið er á skólatíma. Nemendur bera sjálfir ábyrgð á eigum sínum. Nemendum stendur til 
boða að fá lánuð hlífðarföt í list- og verkgreinum.  

5. Frímínútur: Nemendur fara út í frímínútur að lágmarki einu sinni á dag.  

6. Nikotíngjafar og rafrettur:  Notkun tóbaks og rafrettna er bönnuð á allri lóð og húsnæði 
skólans. Ef nemandi verður uppvís af broti er tóbak, eldfæri og/eða rafretta tekin af honum og 
foreldrar látnir vita.  

7. Sælgæti, gos og orkudrykkir: Sælgæti og gos er aðeins leyft í undantekningar tilfellum með 
sérstöku leyfi kennara eða stjórnenda. Orkudrykkir eru ekki leyfðir undir neinum 
kringumstæðum. Ef nemandi mætir með orkudrykk, sælgæti eða gos án leyfis er það gert 
upptækt og foreldrum gert viðvart.  

8. Tæki: Tölvubúnaður skólans er eign hans og fyrst og fremst ætlaður til náms, kennslu, 
kynningar og annars skipulags skólastarfs.  

9. Farsímar: Notkun farsíma er bönnuð á skólatíma.  

10. Hættuleg tæki og tól: Ekki er leyfilegt að koma með eldfæri og hvers kyns hluti sem beita 
má sem vopnum í skólann.  

11. Eigur nemenda: Skólinn tekur ekki ábyrgð á eigum og fjármunum nemenda. Æskilegt er að 
verðmæti séu skilin eftir heima.  

12. Sérstakar umgengis- og samskiptareglur: Kennarar setja sérstakar umgengis- og 
samskiptareglur (bekkjarsáttmála) í samvinnu  við nemendur um aðra hluti en koma fram í 
reglum þessum.  

13. Skólalóð: Nemendur hafa ekki leyfi til að yfirgefa skólalóð á skólatíma án leyfis.  


